
Saksutgreiing:
Seljord kommune har mottatt søknad om bygging av smalare veg til eksisterande fritidshus. Då 
søknaden ikkje inneheld erklæringar om ansvarsrettar må søknaden handsamast som ein 
rammesøknad.
Bruken av vegen er som ein gangstig med høve til bruk av ATV for frakt av utstyr m.m.
Dagens tilkomst til Fallbekkvegen 220 er ein lang, smal og ujamn stig frå parkeringsplass inntil 
Fallbekkvegen og i søknaden er det opplyst om at lengda i dag er ca.400m. Stigen er dei fleste 
stadar ikkje meir enn 20-40cm brei, ujamn med mykje røter og stein.
Omsøkt veg/stig er planlagt å starte frå Fallbekkvegen ved snuplass/parkering på naboeigedom 
109/6. Avstanden frå startpunktet til søkars eigedom er ca. 35m. I ein avstand på ca. 70-80m vil 
tiltaket ligg på ei svært «djup og blaut» myr. Vegen er planlagt å gå i rettast mogeleg linje over 
myra, inni skogen for så å fylgje nåverande stig fram til hytta. Stigen i skogen går over fast grunn 
slik at det her berre er planlagt å gjere stigen breiare enn i dag. Totallengda på omsøkt tiltak blir 
på ca. 250m. 
I søknaden er det opplyst om at bredda på vegen/stigen vil bli 1,5m utan store inngrep som 
skråningar og fyllingar. 

Det søkast også om tilsvarande veg/stig som ein avstikkar til fritidsbustad med adresse 
Fallbekkvegen 218. Lengda på denne vegen/stigen vil bli 8-10m
Nabo har samtykka til tiltak med vilkår om at han skal ha bruksrett utan krav til vedlikehald til den 
delen av vegen som ligg på naboen sin grunn. Nabo har også stilt krav om opparbeiding av enkel 
båtplass men dette har søkar avvist. Rådmann har derfor ingen merknader til naboen sine 
merknadar.

Gjeldanes plan for området Arealdelen av kommuneplanen for Seljord kommune 2006-2021 med 
føresegner viser at omsøkt tiltaket ligg i eit reint LNF-område og det aller meste av tiltaket vil ligge 
i byggeforbodssone på 100m langs Gjevarvatn jf. pkt. 2.4 i føresegner.
I pkt.  2.4 i føresegna står det vidare at: I dei tilfella der det ligg vegar nærare vatnet enn 
byggjegrensa, vert vegen å sjå på som byggegrense.

I dispensasjonssøknaden blir det lagt vekt på at søkar har stor problem med å gå og er avhengig 
av å nytte to stavar. Det er derfor svært avgrensa kor mykje eigar kan bære med seg i ein 
ryggsekk. Eigar må gå fleire turar mellom hytta og bilen for å få med seg alle varer ved eit 
hyttebesøk. Dagens sti er ca. 400m lang, smal og ujamn med røter og stein.

Ved å gje dispensasjon for bygging av vegen/stigen vil byggeforbodssone bli flytta nokre meter 
nærmare Gjevarvatn. Det område som då ikkje vil ligge i denne forbodssone er fortsatt eit LNF-
område og ligg i randsonen til  djup og blaut myr.

Fylkesmannen i Vestfold og Telemark har i sitt svarbrev dagsett 30.10.19 til 
dispensasjonssøknaden gitt si vurdering: «I denne saka kan vi ikkje sjå at tiltaket kjem i alvorleg 
konflikt med dei nasjonale og viktige regionale interessene vi er satt til å ivareta. Vi har derfor 
ingen merknader til dispensasjonssøknaden.»

Motorferdsel i utmark – barmarkskøyring til hytte
Kommunen kan i unntakstilfelle, gje løyve. Dette betyr at ein må gjere ei heilskapleg vurdering ut 
frå skjønn om ein skal gje løyve eller nekte, dersom vilkåra er oppfylt. Det ligg ei særleg streng 
vurdering bak eit slikt løyve.

Dersom vanskane for søkjar er å gå eller kome seg til hytta pga. fysiske utfordringar eller 
mellombels sjukdom, eller det gjeld transport med anna enn snøscooter, må ein vurdere 
søknaden etter § 6 i forskrift for bruk av motorkjøretøyer i utmark og på islaget vassdrag:

Rørslehemma/funksjonshemma stiller i ei gruppe for seg som har større behov for, og må gjevast 
større moglegheiter enn andre til å bruke motoriserte framkomstmiddel. Dei kan såleis ha eit 
"særlig behov" for motorferdsel etter § 6 i forskrifta. Om den enkelte si rørslehemming er av ein 
slik art at det føreligg eit "særlig behov", må ein vurdere konkret i kvart enkelt tilfelle. Kommunen 
kan krevje legeerklæring.

Kommunen kan berre gje løyve til barmarkskøyring i heilt spesielle tilfelle. Saka må i så fall 
handsamast politisk.

Vurdering etter naturmangfaldlova
Søk i Naturbase og Artsdatabanken viser at det ikkje er registrert viktige naturtypar i 
tiltaksområdet (per 15.11.2018). 
Kommunen har vurdert tiltaket etter føresegna i Naturmangfaldlova, og då spesielt §§ 8 – 12. 
Paragraf 8 seier m.a. at offentlege avgjerder som påverkar naturmangfaldet, skal så langt det er 
rimeleg byggje på vitskapleg kunnskap om artane sin bestandssituasjon, utbreiinga og økologisk 

tilstand til naturtypane og effekten av påverknader. Kommunen meiner å ha nok kunnskap om 
naturmangfaldet i området og konsekvensane av bygging av smal veg/stig slik det er søkt om, og 
at det ikkje er nødvendig å innhente ny kunnskap om dette.
Med bakgrunn i kunnskapen om området, kan ikkje Seljord kommune sjå at naturmangfaldet blir 
nemneverdig påverka av bygging av smal veg på den ca 250 m lange strekninga fram til hytta slik 
traséen er føreslege lagt i terrenget. 

Utnytting av skogverdiar på eigedomen
Eigedomen 109/16 er på snaut 37 dekar. Produktiv skog utgjer 30 dekar med låg bonitet.
Omsøkt tiltak vil såleis ha liten verdi for ei eventuell utnytting av skogsverdiane på eigedomen.

Vegrett/bruksavtale
Det bør opprettas avtale om veggrett/bruksrett for den delen av vegen/stigen som går over 
eigedom 109/6. 

Rådmannen har vurdert søknaden om dispensasjon og funne at føremålet til gjeldanes plan  - 
Arealdelen til kommuneplanen 2006 – 2021 med føresegner blir ivaretatt på ein god måte slik at 
dispensasjon kan gis. 

Rådmannen si tilråding:
Rådmannen tilrår at Samfunnsutvalet gjer fylgjande vedtak:

Med heimel i §19-2 i pbl-lova vert søknad om dispensasjon frå gjeldanes plan – Arealdelen til 
kommuneplanen 2006 -2021 med føresegner for bygging av smalare veg/stig for mogeleg ATV-
bruk i LNF-område og i byggeforbodsona langs Gjevarvatn.
Med heimel i §20-1l) i pbl-lova vert søknad om rammeløyve for bygging av smal veg/stig for 
mogeleg ATV-bruk godkjent i samsvar med søknad.
Løyva gjeld på eigedom 109/16 – Falbekkvegen 218 og 220.
Før arbeida tar til må det søkast om løyve til igangsetting med erklæring om ansvarsrettar.
Før vegen kan nyttas som ATV-veg må det søkast om løyve til barmarkskøyring.

Utskrift til: Tora A Brun BygdøAlle 127A 0273  Oslo
Espen Kolsrud Skifervn 5 1619  Fredrikstad
Ellen Bakken Haugomvegen 67 3850  Kviteseid
Sigrid Bakken Tørvoltveien 88 4885  Grimstad
Jon Lindestad Bakken Ljåmoegga 3 7320  Fannrem
Kåre Jønnardalen Langlimvegen 1091 3841  Flatdal


